
DECIZJONI TA’ IMPLIMENTAZZJONI TAL-KUNSILL (UE) 2022/88
tat-18 ta’ Jannar 2022

li temenda d-Decizjoni ta’ Implimentazzjoni 2013/53/UE fir-rigward tal-awtorizzazzjoni tar-Renju
tal-Belgju biex japplika ghal perjodu ulterjuri I-mizura specjali li tidderoga mill-Artikolu 285 tad-
Direttiva 2006/112/KE dwar is-sistema komuni ta’ taxxa fuq il-valur mizjud

IL-KUNSILL TAL-UNJONI EWROPEA,
Wara li kkunsidra t-Trattat dwar il-Funzjonament tal-Unjoni Ewropea,

Wara li kkunsidra d-Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ taxxa fuq
il-valur mizjud (%), u b’'mod partikolari -Artikolu 395(1) taghha,

Wara li kkunsidra l-proposta tal-Kummissjoni Ewropea,
Billi:

(1) Permezz tad-Decizjoni ta’ Implimentazzjoni tal-Kunsill 2013/53/UE (?) ir-Renju tal-Belgju gie awtorizzat jintroduci
mizura spe¢jali ta” deroga mill-Artikolu 285 tad-Direttiva 2006/112/KE biex jezenta mit-taxxa fuq il-valur mizjud
(VAT) lil persuni taxxabbli li jkollhom fatturat annwali ta’ mhux aktar minn EUR 25 000 sal-31 ta’ Dicembru 2015
(“il-mizura specjali”). Dik l-awtorizzazzjoni giet estiza inizjalment bid-Decizjoni ta’ Implimentazzjoni tal-Kunsill (UE)
2015/2348 (}) sal-31 ta’ Dicembru 2018 u sussegwentement bid-Decizjoni ta’ Implimentazzjoni tal-Kunsill (UE)
2018/2077 (¥ sal-31 ta’ Dicembru 2021.

(2)  Permezz tal-ittra tal-5 ta’ Mejju 2021, il-Belgju pprezenta talba lill-Kummissjoni ghal awtorizzazzjoni biex tkompli
tapplika l-mizura spegjali sal-31 ta’ Dicembru 2024, id-data sa meta l-Istati Membri jehtieg jittrasponu d-Direttiva
tal-Kunsill (UE) 2020/285 () li tistabbilixxi regoli tal-VAT aktar sempli¢i ghall-imprizi z-zghar. Dik id-Direttiva
tippermetti wkoll lill-Istati Membri jezentaw lill-persuni taxxabbli li I-fatturat annwali taghhom fi Stat Membru ma
jagbizx il-livell limitu ta’ EUR 85 000.

(3)  Skont l-Artikolu 395(2), it-tieni subparagrafu, tad-Direttiva 2006/112/KE, il-Kummissjoni baghtet it-talba li ghamel
il-Belgju lill-Istati Membri l-ohra, permezz ta’ ittra datata d-29 ta’ Gunju 2021. Permezz ta’ ittra datata
t-30 ta’ Gunju 2021, il-Kummissjoni nnotifikat lill-Belgju li kellha l-informazzjoni kollha mehtiega biex tkun tista’
tqis it-talba.

(4)  Il-mizura specjali hija konformi mad-Direttiva (UE) 2020/285, li ghandha I-ghan li tnaqgas il-kostijiet tal-konformita
mal-VAT ghall-imprizi z-zghar, tnaqgas id-distorsjonijiet tal-kompetizzjoni kemm fil-livell nazzjonali kif ukoll fdak
tal-Unjoni, u tnaqqas l-impatt negattiv tat-tranzizzjoni mill-ezenzjoni ghat-tassazzjoni (l-effett ta’ limitu). Tfittex
ukoll li tiffacilita I-konformita mill-imprizi z-zghar kif ukoll il-monitoragg mill-awtoritajiet tat-taxxa. Il-livell limitu
ta’ EUR 25 000 huwa konsistenti mal-livell limitu 1-gdid ghall-ezenzjoni kif stabbilit bid-Direttiva (UE) 2020/285.

(5)  I-mizura specjali se tibqa’ fakultattiva ghall-persuni taxxabbli. Il-persuni taxxabbli xorta jistghu jaghzlu
l-arrangamenti normali tal-VAT skont I-Artikolu 290 tad-Direttiva 2006/112/KE.

() GUL 347,11.12.2006, p. 1.

(% Id-Decizjoni ta’ Implimentazzjoni tal-Kunsill 2013/53/UE tat-22 ta’ Jannar 2013 li tawtorizza lir-Renju tal-Belgju biex jintroduci
mizura specjali li tidderoga mill-Artikolu 285 tad-Direttiva 2006/112/KE dwar is-sistema komuni ta’ taxxa fuq il-valur mizjud
(GUL 22, 25.1.2013, p. 13).

() 1d-Decizjoni ta’ Implimentazzjoni tal-Kunsill (UE) 2015/2348 tal-10 ta’ Dicembru 2015 li temenda d-DeciZjoni ta’ Implimentazzjoni
2013/53/UE li tawtorizza lir-Renju tal-Belgju biex jintroduci mizura specjali ta’ deroga mill-Artikolu 285 tad-Direttiva 2006/112/KE
dwar is-sistema komuni ta’ taxxa fuq il-valur mizjud (GU L 330, 16.12.2015, p. 51).

() 1d-Decizjoni ta’ Implimentazzjoni tal-Kunsill (UE) 20182077 tal-20 ta’ Dicembru 2018 li temenda d-Decizjoni ta’ Implimentazzjoni
2013/53/UE li tawtorizza lir-Renju tal-Belgju biex jintrodu¢i mizura specjali li tidderoga mill-Artikolu 285 tad-Direttiva 2006/112/KE
dwar is-sistema komuni ta’ taxxa fuq il-valur mizjud (GU L 331, 28.12.2018, p. 222).

() Id-Direttiva tal-Kunsill (UE) 2020/285 tat-18 ta’ Frar 2020 li temenda d-Direttiva 2006/112/KE dwar is-sistema komuni ta’ taxxa fuq
il-valur mizjud fir-rigward tal-iskema specjali ghall-imprizi z-zghar u r-Regolament (UE) Nru 904/2010 fir-rigward tal-kooperazzjoni
amministrattiva u l-iskambju ta’ informazzjoni ghall-finijiet tal-monitoragg tal-applikazzjoni korretta tal-iskema specjali ghall-imprizi
z-7ghar (GU L 62, 2.3.2020, p. 13).

(6)  Skont l-informazzjoni pprovduta mill-Belgju, il-mizura spe¢jali se jkollha biss effett negligibbli fuq l-ammont globali
tad-dhul mit-taxxa li I-Belgju jigbor fl-istadju tal-konsum finali.

(7)  Wara d-dhul fis-sehh tar-Regolament tal-Kunsill (UE, Euratom) 2021/769 (*), mhu ser isir l-ebda kalkolu ta’ kumpens
mill-Belgju fir-rigward tad-dikjarazzjoni tar-rizorsi proprji tal-VAT ghas-sena finanzjarja 2021 ’il quddiem.

(8)  Minhabba l-impatt pozittiv tal-mizura specjali fir-rigward tas-simplifikazzjoni tal-obbligi relatati mal-VAT billi
tnaqqas il-piz amministrattiv u l-kostijiet tal-konformita kemm ghall-imprizi zghar kif ukoll ghall-awtoritajiet tat-
taxxa, u n-nuqqas ta’ xi impatt kbir fuq id-dhul totali ggenerat mill-VAT, jenhtieg li I-Belgju jigi awtorizzat ikompli
japplika I-mizura specjali ghal perjodu ulterjuri.

(9)  Jenhtieg li l-awtorizzazzjoni biex tigi applikata l-mizura specjali tkun limitata fiz-Zmien. Jenhtieg li I-limitu ta’ Zmien
ikun bizzejjed biex tkun tista’ tigi evalwata l-effettivita u l-adegwatezza tal-livell limitu. Barra minn hekk, skont
l-Artikolu 3(1) tad-Direttiva (UE) 2020/285, l-Istati Membri ghandhom jadottaw u jippubblikaw, sal-
31 ta’ Dicembru 2024, il-ligijiet, ir-regolamenti u d-dispozizzjonijiet amministrattivi mehtiega biex jikkonformaw
mal-Artikolu 1 ta’ dik id-Direttiva, u ghandhom japplikaw dawk id-dispozizzjonijiet mill-1 ta’ Jannar 2025.

(10) Sabiex jigu evitati effetti ta’ tfixkil, il-Belgju jenhtieg li jithalla japplika l-mizura spe¢jali minghajr interruzzjoni.
Ghalhekk jenhtieg li l-awtorizzazzjoni mitluba tinghata beffett mill-1 ta’ Jannar 2022, sabiex tigi garantita
l-kontinwita tal-arrangamenti precedenti skont id-Decizjoni ta’ Implimentazzjoni 2013/53/UE.

(11) Ghaldagstant, jenhtieg li d-Decizjoni ta’ Implimentazzjoni 2013/53UE tigi emendata skont dan,

ADOTTA DIN ID-DECIZJONI:

Artikolu 1
L-Artikolu 2 tad-Decizjoni ta’ Implimentazzjoni 2013/53/UE huwa sostitwit b'dan li gej:
“Artikolu 2

Din id-Decizjoni ghandha tapplika mill-1 ta’ Jannar 2013 sal-31 ta’ Dicembru 2024.”

Artikolu 2

Din id-Decizjoni ghandha tidhol fis-sehh fil-jum tan-notifika taghha.
Artikolu 3

Din id-Decizjoni hija indirizzata lir-Renju tal-Belgju.

Maghmul fi Brussell, it-18 ta’ Jannar 2022.

Ghall-Kunsill
II-President
B. LE MAIRE

() Ir-Regolament tal-Kunsill (UE, Euratom) 2021/769 tat-30 ta’ April 2021 li jemenda r-Regolament (KEE, Euratom) Nru 1553/89 dwar
l-arrangamenti uniformi definittivi ghall-gbir ta’ rizorsi proprji li jakkumulaw mit-taxxa tal-valur mizjud (GUL 165, 11.5.2021, p. 9).

